Måndag 16.03.26, kl. 19.30
Stad: Sanitetshuset
Medlemmar + gjestar: 36
Song: Fabel

President Roger introduserte Ida Kleppe. Ho ville snakke om garden, boka si og vegen vidare. Ho fortalde om korleis dei uventa fekk tilslag og vart eigarar av garden Lundemannsverk. Prosjektet der går ut på å produsere gardsprodukt til privatpersonar, anten i gardsbutikken eller som abonnement. Alt dei produserer er økologisk og følgjer årstidene.
Ida er utdanna filmskapar og dansar. Etter kvart tok ho også utdanning som gartnar, i samband med eit prosjekt i Bergen, «Bybonden». Ho held kurs om dyrking, kompostering, beskjering, og anna, medan ho jobbar fulltid på garden. Mannen har full jobb utanfor garden.
Dei prøver å takle utfordringar med skadedyr naturleg, med til dømes marihøner. Luking er også ei utfordring. Brunsneglar var eit problem, så dei tok i bruk sniglegjerde. Om økologisk produksjon er lønt, seier Ida ja til. I det lange løp vil naturgjødsel vere best. Ho meiner likevel at kundane stoler like mykje på konvensjonelt jordbruk, så prisen må vere nokså lik. 
TV-serien på NRK skal halde fram og sesong 3 startar torsdag 26.03. 

